
अतारांकित प्रश्‍न संख्‍या 2109        
(जिसका उत्तर 01 जनवरी, 2019/11 पौष, 1940 (शक) को दिया जाना है)
सूक्ष्म, लघु और मध्यम उद्यमों के लिए ऋण गारंटी योजना  
2109.
प्रो. एम. वी. राजीव गौडा: 
क्या वित्त मंत्री यह बताने की कृपा करेंगे किः
(क)
जैसाकि नवम्बर 2018 में शुरु की गई 12 सूत्रीय नई और महत्वपूर्ण पहलों में वादा किया गया था, सूक्ष्म, लघु और मध्यम उद्यमों को उनसठ मिनट में ऋण प्रदान करने के लिए सरकार जिस प्राइवेट लिमिटेड कंपनी को बढ़ावा दे रही है उसके स्वामित्व की संरचना और उसकी शेयरधारिता क्या है;

(ख)
बैंकों से ऋण प्राप्त करने हेतु विचार किए जाने के लिए पंजीकरण कराने हेतु सूक्ष्म, लघु और मध्यम उद्यमों हेतु आवेदन करने वालों से 1180 रुपए का प्रसंस्करण शुल्क, जिसमें वस्तु एवं सेवा कर का 18 प्रतिशत भी शामिल है, क्यों वसूला जा रहा है;

(ग)
क्या सरकार ने सार्वजनिक क्षेत्र के बैंकों से संपर्क विहीन ऋण संबंधी स्वीकृतियों (कान्टैक्ट लेस लोन सैक्शन्स) के खतरे को कम करने के लिए कदम उठाए हैं; 
(घ)
यदि हां, तो तत्संबंधी ब्यौरा क्या है; और 
(ड.)
यदि नहीं, तो इसके क्या कारण हैं?

उत्तर
वित्त मंत्रालय में राज्‍य मंत्री (श्री शिव प्रताप शुक्‍ल)
(क): www.psbloansin59minutes.com एक ऑनलाइन उधार पोर्टल है, जिसका संचालन ‘ऑनलाइन पीएसबी लोन्स लिमिटेड’, एक सार्वजनिक लिमिटेड कंपनी, जिसमें 6 पीएसबी और एफआई एवं उनकी संबद्ध कंपनियों के 54% की मुख्य शेयरधारिता है तथा बोर्ड में जिनका बहुमत (7 में से 4) है, के द्वारा किया जाता है।
(ख): पोर्टल पर सूक्ष्‍म लघु तथा मध्‍यम उद्यम (एमएसएमई) के पंजीकरण अथवा नवीकरण के मामलों के लिए उधारकर्ताओं से कोई शुल्क प्रभारित नहीं किया जाता है। जब कोई एमएसएमई पोर्टल के मार्केट प्‍लेस यूनिफॉर्म रिसोर्स लोकेटर (यूआरएल) पर सैद्धांतिक अनुमोदन प्राप्‍त करता है तो 1,000/- का सुविधा शुल्‍क + जीएसटी लगाया जाता है। संग्रहीत प्रभार का प्रयोग ऑनलाइन पीएसबी लोन लिमिटेड के द्वारा विभिन्‍न सेवाओं के लिए अन्‍य पक्षकारों को देय पॉकेट खर्च तथा अपने व्‍यय के लिए किया जाता है।
(ग) से (ड.): इस पोर्टल में एक समेकित जीएसटी, आईटीआर, बैंक विवरण विश्लेषक, धोखाधड़ी रोकथाम और ब्यूरो जांच की सुविधा है जिससे बैंक पर्याप्त ऋण जोखिम उपशमन के साथ गुणवत्तापूर्ण एमएसएमई पोर्टफोलियो तैयार करने के लिए बेहतर ऋण अंक, जीएसटी ट्रैक रिकॉर्ड, लाभप्रदत्ता, बैंक की अपेक्षानुसार संतोषजनक ऋण मानदण्ड और आंतरिक ऋण मानदण्ड के साथ पहले से ही जांच-परख किए गए बेहतर विशिष्ट ग्राहकों से सम्पर्क कर सकता है।        
*****
